Na osnovu ¢lana 90. Zakona o javnim nabavkama Bosne i Hercegovine (,,SIuzbeni glasnik BiH*
broj: 39/14), uz prethodnu saglasnost Odbora Agencije, direktor Agencijedonosi

PRAVILNIK O POSTUPKU DIREKTNOG SPORAZUMA
Clan 1.
(Predmet Pravilnika)

(1) Ovim se Pravilnikom definira postupak javne nabavke roba, usluga i radova putem direktnog
sporazuma iz ¢lana 90. Zakona o javnim nabavkama (u daljnjem tekstu: Zakon).

Clan 2.
(Uslovi za primjenu direktnog sporazuma)

(1 ) Postupak direktnog sporazuma se moze provesti kada je procjenjena vrijednost istovrsnih
roba, usluga ili radova na godisnjem nivou jednaka ili manja od 6.000,00KM.

(2) Ugovorni organ moze tokom jedne godine za isti predmet nabavke potrositi do 6.000,00KM
putem ovog postupka.

(3) Ugovorni organ moze zapoCeti postupak direktnog sporazuma ako je takva nabavka
predvidena planom nabavki ili kada ugovorni organ donese posebnu odluku o pokretanju
direktnog sporazuma u skladu s ¢lanom 17. stav (1) Zakona.

Clan 3.
(Principi dodjele direktnog sporazuma)

Postupak direktnog sporazuma se provodi na nacin da se osigura poStovanje principa iz ¢lana 3.
Zakona.

Clan 4.
(Pocetak postupka)

(1) Procjenjivanje vrijednosti javne nabavke koja se dodjeljuje direktnim sporazumom vrsi se U
skladu s ¢lanom 15. Zakona.

(2) Procijenjena vrijednost mora biti vazeca u trenutku kada ugovorni organ zatrazi prijedlog
cijene ili ponudu od jednog ili vise privrednih subjekata.

(3) Postupak direktnog sporazuma zapocinje donoSenjem odluke ili rjeSenja u pisanom obliku
koje sadrzi sve elemente iz ¢lana 18. stav (1) Zakona.



Clan 5.
(IzvrSenje postupka)

(1) Ugovorni organ ispituje trziSte te trazi pisani prijedlog cijene ili ponudu od jednog ili vise
privrednih subjekata koji obavljaju djelatnost koja je predmet javne nabavke.

(2) Nakon sto primi prijedlog cijene ili ponudu od jednog ili vise ponudaca, a prije zakljucivanja
direktnog sprazuma, ugovorni organ:

a) pregovara sa ponuda¢em/ponudacima o cijeni i/ili
b) prihvata prijedlog cijene ili ponudu jednog ponudaca i/ili
c) provodi drugu vrstu postupka definisanu Zakonom.

Clan 6.

(Izbor ponudaca)

(1) Kod izbora ponude na osnovu koje ¢e biti dodijeljen ugovor, ugovorni organ treba uzeti u
obzir faktore kao Sto su cijena, koli¢ina, kvalitet, tehnicki opis, estetske 1 funkcionalne zahtjeve,
karakteristike koje se odnose na okolinu, vrijeme i period isporuke i sl.

(2) Ugovorni organ bira ponudaca na nacin koji garantira najbolju razmjenu vrijednosti za novac.
Kada vodi pregovore koji se odnose na prijedlog cijene ili ponudu, ugovorni organ djeluje u
skladu sa dobrom komercijalnom praksom.

(3) Kada trazi prijedlog cijene ili ponudu, ugovorni organ daje ponudac¢ima odredeni rok da
pripreme prijedlog cijene ili ponudu, uzimajuéi u obzir kompleksnost nabave.

Clan 7.
(Zakljucivanje direktnog sporazuma)
Direktni sporazum smatra se zakljuc¢enim:

a) Kod nabavki ¢ija vrijednost iznosi do 1.000,00 KM, prilaganjem ra¢una ili druge
odgovaruc¢e dokumentacije;

b) Kod nabavki ¢ija vrijednost je visa od 1.000,00KM, ugovorni organ je duzan zakljuciti
ugovor.

Clan 8.
(Prijelazne i zavr$ne odredbe)

Ugovorni organi su duzni donijeti ili uskladiti postojece interne pravilnike o postupku direktnog
sporazuma u roku od tri mjeseca od dana stupanja na snagu ovog Pravilnika.



Clan 9.
(Stupanje na snagu)
Ovaj Pravilnik se objavljuje u ,,Sluzbenom glasniku BiH* a primjenjuje se od 27.11.2014.godine.
Broj: 01-02-2-2236-4/14
Sarajevo, 14.11.2014. godine

